
 

 

 

 

ᑐᓴᕋᒃᓴᑦ ᐱᕙᓪᓕᐊᔪᑦ 

ᓴᒃᑯᑕᐅᑲᐅᑎᒋᔭᕆᐊᓖᑦ 

 

ᑕᑯᒃᓴᐅᑎᑕᐅᔪᑦ ᓄᓇᕗᒻᒥ ᐊᔪᙱᑦᑐᒡᒍᑏᑦ:  

ᐊᔾᔨᐅᙱᑦᑐᒥᒃ ᑕᑯᒃᓴᐅᑎᑕᐅᔪᑦ ᔮᑲᕋᐃᔭᔅ ᑯᓄᑉ ᒪᓕᒡᓗᑎᑦ (ᕿᓂᖅᑏᑦ) 
 

ᑕᕐᕆᔭᕐᓇᑉ ᐅᓐᓄᖏᑦ ᑲᓇᑕᓕᒫᕐᒥ ᐊᒻᒪᓗ ᓄᓇᕗᒻᒥ ᑕᑯᓐᓇᕋᒃᓴᓕᐅᖅᑏᑦ ᑎᒥᖓ ᑕᑯᒃᓴᐅᑎᑦᑎᔪᑦ 

ᓇᓪᓕᐅᓂᖅᓯᐅᕈᑎᖃᖅᑐᑎᑦ ᓄᓇᖃᖅᑳᖅᓯᒪᔪᑦ ᖃᓄᖅᑑᕈᓘᔭᕈᓐᓇᖅᑐᓂᑦ ᐊᔪᙱᑦᑐᓂᑦ 
 

ᐃᖃᓗᐃᑦ, ᔫᓂ 28, 2017 – ᐱᖓᓲᓕᖅᓲᑕᐅᑎᓪᓗᒍ, ᔫᓂ 28, 2017, ᓂᕈᐊᖅᑕᐅᓯᒪᔪᖅ ᐲᑕ 

ᑕᑉᑐᓇ, ᓄᓇᕗᒻᒥ ᓯᕗᓕᖅᑎ, ᐊᒻᒪᓗ ᓂᕈᐊᖅᑕᐅᓯᒪᔪᖅ ᒫᓂᑲ ᐃᐅᓪ−ᑲᓇᔪᖅ, ᓄᓇᕗᒻᒥ 

ᓯᕗᓕᖅᑎᖓᑕ ᑐᖏᓕᐊ ᐊᒻᒪᓗ ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᓄᓇᕗᒻᒥ, 

ᑕᑯᒃᓴᐅᑎᑦᑎᖃᑎᒌᓛᖅᑑᒃ ᐊᔾᔨᐅᙱᑦᑐᒥᒃ ᑕᕐᕆᔮᒃᓴᓕᐅᖅᑎᒥ ᓄᓇᕐᔪᐊᕐᒥ ᐃᓕᓴᕆᔭᐅᓯᒪᔪᖅ ᔮᑲᕋᐃᔭᔅ 

ᑯᓄᑉ ᑕᑯᓐᓇᒐᒃᓴᓕᐊᒥᓂᖓᓂᒃ, ᒪᓕᒡᓗᑎᑦ (ᕿᓂᖅᑏᑦ), ᑕᐃᑲᓂ ᓴᖅᑭᔮᖅᑎᑦᑎᑎᓪᓗᒋᑦ ᑕᕐᕆᔭᕐᓇᑉ 

ᐅᓐᓄᖏᑦ ᑲᓇᑕᓕᒫᕐᒥ ᐊᒻᒪᓗ ᓄᓇᕗᒻᒥ ᑕᑯᓐᓇᕋᒃᓴᐅᓕᖅᑏᑦ ᑎᒥᖓ.  ᒪᓕᒡᓗᑎᑦ ᐋᖅᑭᓱᖅᑕᐅᓯᒪᕗᖅ 

ᓴᓇᔭᐅᓯᒪᓪᓗᓂ ᔮᑲᕋᐃᔭᔅ ᑯᓄᒻᒧᑦ, ᔮᓇᑕᓐ ᕗᕌᓐᔾ ᐊᒻᒪᓗ ᑲᕋ ᑎ ᔅᑕᐅᓗ ᑭᖑᓪᓖᑦ 

ᑕᑯᓐᓇᒐᒃᓴᓕᐅᖅᑐᑦ ᑎᒥᖓᓄᑦ.  

“40−ᐅᓗᐊᖅᑐᓂᑦ ᐅᑭᐅᕐᓂᑦ ᑕᕐᕆᔮᒃᓴᓕᕆᖃᑦᑕᕐᓂᑰᓕᖅᑐᖓ,” ᐅᖃᖅᑐᓂ ᑎᐅᕆᒃ ᒪᔪᕐ ᐊᖓᔪᖅᑳᖅ 

ᐊᐅᓚᑦᑎᔨᒻᒪᕆᒃ ᓄᓇᕗᒻᒥ ᑕᑯᓐᓇᕋᒃᓴᐅᖅᑏᑦ ᑎᒥᖓᓄᑦ, “ᐊᒻᒪᓗ ᖃᐅᔨᓚᐅᖅᓯᒪᙱᓕᒫᖅᑐᖓ 

ᐊᔾᔨᒌᑦᑐᒥᒃ ᓴᐱᓕᔪᐃᑦᑐᒥᒃ ᖃᓄᖅᑑᕈᓐᓇᖃᑦᑕᕋᓱᐊᖃᑦᑕᕐᓂᖏᓐᓂᑦ ᐃᓄᐃᑦ ᑲᒪᓇᒐᓚᒻᒪᕆᑦᑐᓂᓗ 

ᑕᒪᓐᓇ ᓄᓇᕗᒻᒥ ᖃᐅᔨᒪᓕᖅᑐᒋᑦ.  ᑕᒪᑉᑕᓕᒫᑦ ᐅᐱᒍᓱᑦᑐᐃᓐᓇᐅᔭᕆᐊᖃᖅᑐᒍᑦ.” 

ᑕᑯᒃᓴᐅᑎᑕᐅᓪᓗᑎᑦ ᐋᔅᑐᕈᓪ ᑕᕐᕆᔭᕐᕕᖓᓂ ᐃᖃᓗᓐᓂ, ᐊᔾᔨᐅᙱᑦᑐᖅ ᑕᑯᒃᓴᐅᑎᑕᐅᔪᖅ 

ᑎᓴᒪᒋᔭᐅᕗᖅ ᑲᓇᑕᓕᒫᕐᒥ ᑭᖑᓕᕇᑦᑐᑦ ᓴᖅᑭᔮᖅᑎᑦᑎᓂᖏᑦ ᑕᕐᕆᔮᒃᓴᓕᐅᓲᑦ ᑕᑯᒃᓴᐅᑎᑕᐅᓪᓗᑎᑦ 

ᐊᔪᙱᑦᑐᑦ ᑲᓇᑕᑉ ᓯᔾᔭᖏᓐᓂᑦ−ᓯᔾᔭᖏᓐᓄᑦ−ᓯᔾᔭᖏᓐᓂ. 

ᑕᑯᓐᓇᒐᒃᓴᓕᐅᖅᑎᐅᖃᑎᒌᑦᑑᒃ ᑐᑭᒧᐊᑦᑎᑦᑎᔨᐅᓪᓗᑎᒃ ᔮᑲᕋᐃᔭᔅ ᑯᓄᒃ (ᐊᑕᓈᕐᔪᐊᑦ, ᓵᓚᖃᖅᓯᒪᔪᖅ 

ᑕᕐᕆᔮᒃᓴᓕᐊᕆᔭᐅᓯᒪᔪᑦ ᑎᕝᐅᐊᕐ 2001-ᒥ ᑲᐃᓐᔅ ᑕᕐᕆᔮᒃᓴᓕᕆᔨᒃᑯᑦ ᓇᓪᓕᐅᓂᖅᓯᐅᕐᓂᖏᑦ) ᐊᒻᒪᓗ 

ᓇᑖᖅ ᐅᖓᓛᖅ, ᐊᒻᒪᓗ ᑕᐅᑐᕋᓐᓈᑎᑦᑎᔩᑦ ᕕᐊᓐᔭᒥᓐ ᑯᓄᒃ, ᔮᔅᓕᓐ ᐃᒪᕈᐃᑦᑐᖅ ᐊᒻᒪᓗ ᑭᐅᕋᓐ 

ᐃᕙᓗᒃ ᑕᐃᑲᓃᒃᑲᔭᖅᑐᑦ ᑕᕐᕆᔮᒃᓴᖅ ᑕᑯᒃᓴᐅᑎᑕᐅᑎᓪᓗᒍ, ᐱᖃᑕᐅᓗᓂ ᓂᐊᓕ ᑎ. ᑯᓱᒐᖅ, ᓄᓇᕗᑦ 

ᑲᒥᓯᓇᖓ. 

ᐊᒻᒪᓗᒃᑲᓐᓂᖅ, ᓄᓇᕗᒻᒥ ᐊᔪᙱᑦᑐᑦ ᑭᒡᒐᖅᑐᐃᔨᖏᒃ ᓯᑕᐃᓯ ᐊᒡᓗᒃ ᒪᒃᑖᓄᓪᑦ, ᑕᑯᓐᓇᕋᒃᓴᓕᐅᖅᑎ 

ᑐᑭᒧᐊᑦᑎᑦᑎᔨᓗ, ᐊᒻᒪᓗ ᕕᓂ ᖃᕆᑕᖅ, ᑕᐅᑐᕋᓐᓈᑎᑦᑎᔨ ᓂᔾᔭᐅᓯᔭᖅᑎᓗ, 

ᓇᓪᓕᐅᓂᖅᓯᐅᖃᑕᐅᔪᓃᓛᖅᑑᒃ ᐱᖃᑕᐅᓗᑎᒃ ᐱᔾᔪᓯᐊᖅᓯᒪᔪᖅ ᐃᓕᓴᕆᔭᐅᓯᒪᓂᖓᓄᑦ 

ᓵᓚᒃᓴᖅᓯᒪᓪᓗᓂ ᐃᓄᒃ ᐋᖅᑭᒃᓱᐃᔨ ᑕᕐᕆᔮᒃᓴᒥᒃ ᐊᒻᒪᓗ ᑐᑭᒧᐊᑦᑎᑦᑎᔨ ᐊᓖᑎᐊ ᐊᕐᓇᖅᑯᖅ−ᕙᕆᐅᓪ 

(ᐃᓄᒃ ᓂᙵᐅᒪᔪᖅ) ᐊᒻᒪᓗ ᖁᕕᐊᒋᔭᒻᒪᕆᐅᓲᖅ ᑲᓇᑕᒥ ᓂᔾᔭᐅᓯᔭᖅᑎ ᔫᓪ ᐸᓛᔅᑭᐊᑦ. 

ᐅᓐᓄᑎᓪᓗᒍ ᑕᐅᑐᕋᓐᓈᑎᑦᑎᓛᕐᒥᔪᑦ ᑭᕕᐅᖅ ᐅᑎᖅᐳᖅ ᑕᐅᑐᕋᓐᓈᑎᑦᑎᓗᑎᑦ ᐃᓚᖏᑦ ᐃᓚᒋᔭᐅᔪᑦ 

ᖃᒡᒋᖅ ᑕᐅᑐᕋᓐᓈᑎᑦᑎᔩᑦ. 

 



 

  

ᐅᖃᓕᒫᕐᓗᒋᑦ ᐅᓐᓄᖓᓂᒃ ᐃᓄᒃᑎᑐᑦ−ᖃᓪᓗᓈᑎᑐᑦ−ᐅᐃᕖᑎᑐᑦ ᐃᓕᓴᖅᓯᓪᓗᑎᑦ ᐊᑐᖅᑕᐅᓂᐊᖅᑐᑦ 

ᐋᖅᑭᓱᖅᑕᐅᓯᒪᓂᖏᑦ ᑐᑭᓯᒋᐊᒃᑲᓐᓂᖁᓪᓗᑎᑦ. 

ᑕᕐᕆᔮᒃᓴᑉ ᒥᒃᓵᓄᑦ 

ᓄᓇᕗᒻᒦᑦᑐᑎᑦ 1913-ᖑᑎᓪᓗᒍ, ᒪᓕᒡᓗᑎᑦ ᐅᓂᒃᑲᐅᓯᓕᒃ ᑯᐊᓇᓈᒥᒃ, ᑐᒃᑐᓕᐊᖅᓯᒪᓚᐅᖅᑐᓂ 

ᐅᑎᕋᒥ ᓄᓕᐊᓂ ᐸᓂᓂᓗ ᐱᓵᖅᑕᒥᓂᐅᓪᓗᑎᒃ ᐊᒻᒪᓗ ᐃᓚᖏᑦ ᐃᓄᐊᖅᑕᒥᓂᐅᓪᓗᑎᑦ.  ᐊᑖᑕᖓᑕ 

ᑑᕐᖓᖓ ᐃᑲᔪᖅᑐᓂ, ᑲᒡᓗᓕᒃ, ᑯᐊᓇᓈ ᐊᐅᓪᓚᖅᐳᖅ ᐃᓅᓯᕆᒋᐊᖃᓚᐅᖅᓯᒪᔭᒥᓂᑦ 

ᐊᑐᕈᒪᒍᓐᓃᕐᓂᖓᓄᑦ ᐊᓯᔾᔩᓇᓱᐊᓕᖅᑐᓂ ᐊᒻᒪᓗ ᐃᓚᒥᓂᒃ ᑲᑎᑎᑦᑐᒋᐊᖅᑐᖅᑐᓂ.  

ᒪᓕᒡᓗᑎᑦ ᓂᕈᐊᕋᒃᓴᓕᐊᕆᔭᐅᓚᐅᖅᑐᖅ ᐱᐅᓛᖅ ᑕᕐᕆᔮᒃᓴᓕᐊᕆᔭᐅᓯᒪᓂᑯᑦ ᐊᒻᒪᓗ 

ᑕᐅᑐᕋᓐᓈᖅᑕᐅᓂᐊᖅᑐᓂᑦ ᓂᐱᓕᐊᕆᔭᐅᓯᒪᔪᑦ 2017−ᒥ ᑲᓇᑕᒥ ᑕᕐᕆᔮᒃᓴᓕᐊᑦ ᐱᔾᔪᓯᐊᖏᑦ ᐊᒻᒪᓗ 

ᑕᑯᒃᓴᐅᑎᑕᐅᓪᓗᑎᑦ ᒫᓐᓇᒫᖑᔪᒥᒃ ᑕᑯᒃᓴᐅᑎᑦᑎᓂᖃᕐᓂᖏᓐᓂᑦ ᕗᕐᓕᓐ ᓄᓇᕐᔪᐊᕐᒥ 

ᑕᑯᓐᓇᒐᒃᓴᓕᕆᓂᕐᒧᑦ ᓇᓪᓕᐅᓂᖅᓯᐅᕐᓂᖅ, ᑐᕌᓐᑐᒥ ᓄᓇᕐᔪᐊᕐᒥᐅᑦ ᑕᑯᓐᓇᒐᒃᓴᓕᕆᓂᕐᒧᑦ 

ᓇᓪᓕᐅᓂᖅᓯᐅᖅᑏᑦ, ᑕᕐᕆᔮᒃᓴᓕᕆᓂᕐᒧᑦ ᓇᓪᓕᐅᓂᖅᓯᐅᖅᑐᑦ, ᐃᒫᔨᓐᓇᐃᑎᕝ ᑕᕐᕆᔮᒃᓴᓕᐅᖅᑏᑦ 2+ 

ᑕᑯᓐᓇᒐᒃᓴᓕᐅᕐᓂᕐᒧᑦ ᓇᓪᓕᐅᓂᖅᓯᐅᕐᓂᖅ, ᐊᒻᒪᓗ ᕚᓐᑰᕗᕐ ᓄᓇᕐᔪᐊᕐᒥ ᑕᑯᓐᓇᒐᒃᓴᓕᕆᓂᕐᒧᑦ 

ᓇᓪᓕᐅᓂᖅᓯᐅᕐᓂᖅ, ᐊᓯᖏᓪᓗ.  

ᓇᐃᓈᖅᓯᒪᔪᑦ ᑕᕐᕆᔮᒃᓴᑦ: http://www.isuma.tv/maliglutit 

ᑕᕐᕆᔭᕐᓇᑉ ᐅᓐᓄᖏᑦ ᑲᓇᑕᓕᒫᕐᒥ ᒥᒃᓵᓄᑦ 

ᑕᕐᕆᔭᕐᓇᑉ ᐅᓐᓄᖏᑦ ᑲᓇᑕᓕᒫᕐᒥ ᐱᒋᐊᓚᐅᖅᓯᒪᔪᑦ ᖁᓖᑦ ᐊᕐᕌᒎᓗᐊᓚᐅᖅᓯᒪᔪᓂᑦ ᐋᑐᕚᒥ 

ᑕᕐᕆᔭᕐᓇᑉ ᐅᓐᓄᖓ ᖃᖅᑲᒥ ᑕᐃᔭᐅᕙᓚᐅᖅᓯᒪᓪᓗᓂ.  ᑎᓴᒪᐅᔪᖅᑐᓂᑦ ᓄᓇᓕᐸᐅᔭᕐᓂᑦ 

ᑕᑯᒃᓴᐅᑎᑦᑎᒐᔭᖅᑐᓂᑎᑦ ᑕᒫᓂ ᐊᕐᕌᒍᒥ, ᑕᕐᕆᔭᕐᓇᑉ ᐅᓐᓄᖏᑦ ᑲᓇᑕᓕᒫᕐᒥ ᖃᓄᐃᓕᐅᕈᑎᒋᔭᐅᓲᑦ 

ᐃᓱᒪᓕᐅᖅᑏᑦ, ᓄᓇᓕᓐᓂ ᑕᕐᕆᔭᕈᒻᒪᕆᐅᔪᑦ, ᑕᑯᓐᓇᒐᒃᓴᓕᕆᕙᑦᑐᓂᑦ ᐃᑲᔪᖅᑐᐃᔩᑦ, 

ᓇᒻᒥᓂᖁᑎᒋᔭᐅᔪᓂᑦ ᑭᒃᑯᑐᐃᓐᓇᓂᓪᓗ ᓴᖅᑭᔮᖅᑎᑦᑎᓲᑦ ᑕᕐᕆᔮᒃᓴᓂᑦ ᑕᓚᕖᓴᑎᒍᓪᓗ, ᐊᒻᒪᓗ ᑲᓇᑕᒥ 

ᐊᔪᙱᓛᖑᔪᑦ ᑲᑎᑦᑐᑎᑦ ᐊᑐᕐᓂᐊᕐᒪᑕ ᖃᓄᖅᑑᕈᓐᓇᖅᑐᓂᑦ ᐊᒥᓱᓂᑦ, ᐊᔾᔨᐅᙱᑦᑐᓂᓪᓗ 

http://online.anyflip.com/mclb/rzqc/mobile/index.html
http://www.isuma.tv/maliglutit


 

  

ᐅᓂᒃᑳᖅᑐᑎᑦ, ᑮᓇᐅᔭᓕᐅᕋᓱᐊᖃᑦᑕᕐᓗᑎᑦ, ᐊᒻᒪᓗ ᐱᓕᕆᔪᒪᓂᖃᒻᒪᕆᑦᑐᓂᑦ ᐆᒻᒪᑎᑦᑎᓐᓂ 

ᐃᓱᒪᑦᑎᓐᓃᖏᓐᓇᓲᖑᔪᒥᓪᓗ ᑲᓇᑕᒥ ᑕᕐᕆᔮᒃᓴᓕᐅᖅᑎᖏᓐᓂ.  ᑲᓇᑕᓕᒫᕐᒥ ᑕᕐᕆᔮᒃᓴᓂᑦ 

ᑕᑯᒃᓴᐅᑎᑦᑎᓂᖃᖅᑎᑦᑎᓂᕗᑦ ᑲᔪᓯᓂᖃᖅᐳᖅ, ᑕᐃᑲᓃᓐᓂᐊᖅᑐᑎᑦ ᕼᐊᓕᕚᒃᔅᒥ, ᑳᓪᒍᕆ, ᑯᐸᑭ 

ᓄᓇᓕᐸᐅᔭᖓ, ᐊᒻᒪᓗ ᕚᓐᑰᕗᕐᒥ.  ᐊᑐᓂ ᓄᓇᓕᐸᐅᔭᐅᔪᓂᑦ, ᑕᕐᕆᔭᕐᓇᑉ ᐅᓐᓄᖏᑦ ᑲᓇᑕᓕᒫᕐᒥ 

ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐊᕕᑦᑐᖅᓯᒪᔪᓂ ᑕᑯᓐᓇᒐᒃᓴᓕᕆᓂᕐᒧᑦ ᐊᔪᙱᑦᑐᒡᒍᑎᓂᑦ ᐊᒻᒪᓗ 

ᐃᓕᖅᑯᓯᓕᕆᓂᕐᒧᑦ ᐱᓕᕆᐊᖃᓲᕐᓂᑦ ᑎᒥᐅᔪᓂᑦ. 

ᐱᕙᓪᓕᐊᔪᓕᕆᔩᑦ ᖃᐅᔨᒋᐊᕈᓐᓇᖅᑐᑦ: 

ᐋᓐᑐᕆᐊ ᐊᕐᓯᒻᕙᓪᑦ, ᑐᑭᒧᐊᑦᑎᑦᑎᔨᑉ ᑐᖏᓕᐊ, ᑐᓴᐅᒪᖃᑎᒌᑦᑐᓕᕆᓂᕐᒧᑦ  
(514) 283-0838 ᓇᕿᑦᑕᕐᓗᒍ. 2047 ᐅᕝᕙᓘᓐᓃᑦ 1-800-567-0890 
andrea.archibald@telefilm.ca 

 
ᐃᓚᐅᖃᑕᐅᓗᑎᑦ ᐅᕙᑦᑎᓐᓂ:  

ᐃᓯᕈᑏᑦ ᐊᑭᖃᙱᑦᑐᒧᑦ ᑖᔅᓱᒧᖓ ᑕᕐᕆᔭᖅᑕᐅᓂᐊᖅᑐᒧᑦ ᐊᑐᐃᓐᓇᐅᒻᒪᑕ ᓱᓕ.  ᐃᓂᒃᓴᓕᐅᕆᑦ 

ᖃᕋᓴᐅᔭᒃᑯᑦ ᑎᑎᕋᕐᓗᑎᑦ ᐅᕗᖓ rsvp@telefilm.ca.  

